
ՀՀ կառավարության որոշման նախագծի 

Ներկայացված նախագծով առաջարկվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված, պետական սեփականություն հանդիսացող քաղաք Երևան, Էրեբունի Արին-Բերդի փ. 7 հասցեում գտնվող 3 953.31 քառ. մետր մակերեսով շենք-շինությունները և դրա զբաղեցրած, օգտագործման ու սպասարկման համար հատկացված 2.40709 հեկտար մակերեսով հողամասը (սեփականության իրավունքի պետական գրանցման վկայական՝ 14062023-01-0346, այսուհետ՝ Գույք) օտարել մրցույթով:
Գույքը Կոմիտեին է հանձնվել ՀՀ պաշտպանության նախարարության կողմից, որպես չշահագործվող Գույք, տևական ժամանակ է չի շահագործվում և ըստ «Սեյսմշին» ՍՊԸ-ի կողմից տրամադրված շինությունների վերաբերյալ տեխնիկական եզրակացության, դրանց մի մասն ունեն վթարայնության աստիճան և ենթակա են քանդման։ 
Մրցույթով օտարման ենթակա Գույքի վաճառքի նվազագույն գին է սահմանվել գնահատված արժեքի 100 տոկոսի չափը՝ 672 500 000  դրամը, ներառյալ հատկացված հողամասի տվյալ պահին գործող շուկայական արժեքին մոտարկված կադաստրային արժեքը՝ 253 076 628 դրամ։
Նախագծով սահմանվել է նաև, որ Գնորդը պարտավոր է վճարել Գույքի արժեքի որոշման դիմաց գանձվող գումարը՝  1 363 219,80 դրամը։
[bookmark: _GoBack]22.06.2023 թվականին ՀՀ կառավարության կողմից ընդունվել է N 984-Ն որոշումը՝ համաձայն որի 1-ին կետի 1)-ին ենթակետի բ. պարբերությամբ սահմանվել է, որ եթե մրցույթը համարվում է չկայացած, ապա այդ դեպքում 5 աշխատանքային օրվա ընթացքում օրենսդրությամբ սահմանված կարգով կազմակերպվում է նոր մրցույթ, ընդ որում՝ մրցույթը չկայացած համարվելու դեպքում հաջորդ մրցույթի պայմանները, այդ թվում` մեկնարկային գինը սահմանվում են տվյալ գույքի մրցույթով վաճառքի մասին համապատասխան իրավական ակտով։ Հաշվի առնելով վերոնշյալը՝ նախագծով սահմանվել է երկու կարգավորում՝ համաձայն որոնց. առաջին մրցույթի ժամանակ չվաճառված Գույքի վաճառքի նպատակով կկազմակերպվեն ևս 2 մրցույթներ՝ Գույքի վաճառքի նվազագույն գինը նվազեցնելով վերջին մրցույթի նվազագույն գնի 15 տոկոսի չափով, ինչպես նաև սահմանվել է, որ Գնորդի կողմից սահմանված ժամկետում վճարումները չկատարելու դեպքում մրցույթը կհամարվի չկայացած և կկազմակերպվի նոր մրցույթ՝ նույն պայմաններով առանց մեկնարկային գնի նվազման։ 
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Քաղաք Երևան, Էրեբունի Արին-Բերդի փ. 7 հասցեում գտնվող անշարժ գույքի օտարումը բխում է ՀՀ կառավարության 2021-2026թթ. ծրագրի պահանջներից։
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։
